ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ և ՎԱՅՈՑ ՁՈՐԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ  ԵՎ  ՄԵԿ ԱՆՁԻՑ ԳՆՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ   ֆինանսների   նախարարություն
	10.10.2022թ.

	
			Թիվ 01/8-1/17516-2022


	  Քննության առնելով ՀՀ վարչապետի աշխատակազմի ղեկավարի 07.10.2022թ. N 02/16.4/33026-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության Տավուշի և Վայոց ձորի մարզպետարաններին գումար հատկացնելու մասին» ՀՀ կառավարության որոշման նախագիծը, որով նախատեսվում է Հայ-ադրբեջանական սահմանի վերջին օրերին տիրող լարված իրավիճակի կարգավորմամբ պայմանավորված ՀՀ Տավուշի և Վայոց ձորի մարզի սահմանամերձ համայնքների բնակիչների  անվտանգության բարձրացմանն ուղղված աշխատանքների համար ՀՀ Տավուշի մարզպետարանին հատկացնել 26,606.7 հազ. դրամ, իսկ  Վայոց ձորի մարզպետարանին՝ 31,000.0 հազ. դրամ, հայտնում ենք հետևյալը.
1. Առաջարկում ենք քննարկել նախագծում նշված աշխատանքների ձեռքբերումը՝ գործող կարգավորումների համաձայն, հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ կազմակերպելու հնարավորության հարցը, ինչի արդյունքում դրանց մասնակցելու հնարավորություն կունենա ցանկացած մասնակից:
	2. Նախագծի փաթեթը չի պարունակում հիմնավորումներ ՀՀ կառավարության 04/05/2017թ. թիվ 526-Ն որոշմամբ հաստատված կարգի 71-րդ կետի 1-ին ենթակետի զ պարբերության պահանջների նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի, կանխավճարի և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը, ընդ որում՝ երբ նախագծով  նախատեսվում է բացառություն սահմանել նաև հատկացվելիք կանխավճարի չափը սահմանափակող նորմի, ինչպես նաև հատկացվելիք կանխավճարի մարման պահանջների նկատմամբ: ներկայացված չէ նաև, թե ինչ կարգով է իրականացվելու կանխավճարների մարումը:
	3. Խմբագրական առումով առաջարկում ենք նախագծի՝
	ա/ նախաբանի հղումից հանել «19-րդ հոդվածի 3-րդ կետին և» բառերը.
 	 բ/ 2-րդ կետից որպես ավելորդ դրույթ հանել «ու ծառայությունների» բառերը.
	 գ/ 2-րդ հավելվածում ուղղել 1157 ծրագրի 12003 միջոցառման գործառական դասակարգումը՝ «Էլեկտրաէներգիա» բառը փոխարինելով «Փողոցների լուսավորում» բառերով, իսկ 1212 ծրագրի 12025 միջոցառման տնտեսագիտական դասակարգման մասով «ԸՆԹԱՑԻԿ ՆՈՐՈԳՈՒՄ ԵՎ ՊԱՀՊԱՆՈՒՄ» տողից առաջ ավելացնել նոր՝  «ԾԱՌԱՅՈՒԹՅՈՒՆՆԵՐԻ  ԵՎ   ԱՊՐԱՆՔՆԵՐԻ  ՁԵՌՔԲԵՐՈՒՄ» գրառմամբ տող.
	դ/ 3-րդ հավելվածի վերնագրում «N 2  ԱՂՅՈՒՍԱԿՈՒՄ» արտահայտությունը փոխարինել «N 5  ԱՂՅՈՒՍԱԿՈՒՄ» արտահայտությամբ.
	ե/ 6-րդ հավելվածում  ներառված աշխատանքների գնման ձևը նշել «ՀՄԱ», քանի որ առաջարկվում է դրանց ձեռքբերումն իրականացնել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա:

	
 
















      Չի ընդունվել, քանի որ   հրատապությամբ պայմանավորված մեկ անձից գնման  համար ֆինանսական միջոցները նախատեսվել են սույն որոշմամբ:




      Ընդունվել է:
Կատարվել է համապատասխան փոփոխությունները:











         Ընդունվել է:








	2. ՀՀ  արդարադատության   նախարարություն
	07.10.2022թ.

	
			Թիվ /27.3/44502-2022


		        1.«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության Տավուշի և Վայոց ձորի մարզպետարաններին գումար հատկացնելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է խմբագրել՝ նկատի ունենալով Նախագծի 2-րդ կետի և «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, մասնավորապես՝ Նախագծի 2-րդ կետով թույլատրվում է Հայաստանի Հանրապետության Տավուշի և Վայոց ձորի մարզպետարաններին սույն որոշման շրջանակներում աշխատանքների ու ծառայությունների գնումներն իրականացնել մեկ անձից գնումներ կատարելու ընթացակարգով, սակայն Նախագծի վերնագրում գնումներ իրականացնելու վերաբերյալ դրույթներ նախատեսված չեն:
 2. Նախագծի նախաբանն անհրաժեշտ է խմբագրել, մասնավորապես՝ հանել «Բյուջետային համակարգի մասին» օրենքի 19-րդ հոդվածի 3-րդ մասին կատարված հղումը, որը վերաբերում է կառավարության պահուստային ֆոնդից հատկացումներին, մինչդեռ ըստ Նախագծի ընդունման հիմնավորման՝ հատկացումները կատարվելու են ոչ թե կառավարության պահուստային ֆոնդի, այլ 2022 թվականի պետական բյուջեով ՀՀ տարածքային կառավարման և ենթակառուցվածքների նախարարությանը հատկացված միջոցներից, ինչպես նաև հանել Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշման 1-ին կետով հաստատված կարգի 23-րդ կետին կատարված հղումը, քանի որ այն Նախագծի ընդունման համար լիազորող նորմ չի հանդիսանում՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝  ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր, իսկ «կետին» բառն անհրաժեշտ է  փոխարինել «մասին» բառով՝ համաձայն «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջների:
  3.Նախագծի 2-րդ կետով նախատեսվում է թույլատրել գնումներն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 23-րդ կետի 5-րդ ենթակետի «բ» պարբերության պահանջներին համապատասխան՝ չկիրառելով կարգի 21-րդ կետի 1-ին ենթակետի «դ» պարբերության, 32-րդ կետի 5-րդ ենթակետի, 71-րդ կետի 1-ին ենթակետի, 114-րդ կետի 2-րդ ենթակետի և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները, սակայն Նախագծի նախաբանում բացակայում է նշված դրույթները չկիրառելու համար իրավական հիմք հանդիսացող լիազորող նորմը: Այդ առումով Նախագծի նախաբանն ու վերոհիշյալ կետն անհրաժեշտ է խմբագրել, իսկ «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետին կատարվող հղումը նախատեսել Նախագծի նախաբանում:

	
   

   




       Ընդունվել է:

	3. ՀՀ   Տավուշի մարզպետարան
	10.10.2022թ.

	
	      Թիվ 01//04224-2022


		Ի կատարումն Ձեր 07.10.2022թ. թիվ ԳՍ/23.3/26772-2022 հանձնարարականի, առաջարկում եմ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ ու լրացումներ կատարելու և Հայաստանի Հանրապետության Տավուշի և Վայոց ձորի մարզպետարաններին գումար հատկացնելու մասին» ՀՀ կառավարության որոշման նախագծի 2-րդ կետով սահմանել նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 114-րդ կետի 1-ին ենթակետի 2-րդ պահանջի չկիրառում

	
      Չի ընդունվել, քանի որ նախագծով կանխավճար չի նախատեսվում:

	4. ՀՀ   Վայոց ձորի մարզպետարան
	
                  07.10.2022

	
			Թիվ 01/06.2/6503-2022


		«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ ու լրացումներ կատարելու և Հայաստանի Հանրապետության Տավուշի և Վայոց ձորի մարզպետարաններին գումար հատկացնելու մասին» ՀՀ կառավարության որոշման նախագիծը քննարկվել է ՀՀ Վայոց ձորի մարզպետարանում և արժանացել  հավանության:
[bookmark: _GoBack]  Նախագծի վերաբերյալ առաջարկություններ և դիտողություններ չկան

	
 Ընդունվել է:




